Նախագիծ
--------------------
Արձանագրային

Հավանություն տալ «Լիցենզավորման մասին» Հայաստանի Հանրապետության օրենքում լրացում կատարելու մասին» և «Պետական տուրքի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերին և դրանք սահմանված կարգով ներկայացնել Հայաստանի Հանրապետության Ազգային ժողով:


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՕՐԵՆՔԸ

«ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

	Հոդված 1. «Լիցենզավորման մասին» Հայաստանի Հանրապետության 2001 թվականի մայիսի 30-ի ՀՕ-193 օրենքի 43-րդ հոդվածի 2-րդ մասի աղյուսակի 10-րդ կետը լրացնել 1.1 ենթակետով՝ հետևյալ բովանդակությամբ.

	1.1
	Հանրային էլեկտրոնային հաղորդակցության ցանցի
	ՀԾԿՀ
	Բ
	Ա
	-
	-
	Ո
	Հ
	Վ


 
Հոդված 2. Սույն օրենքն ուժի մեջ է մտնում 2015 թվականի հունվարի 1-ից: 

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՕՐԵՆՔԸ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

	Հոդված 1. «Պետական տուրքի մասին»  Հայաստանի Հանրապետության 1997 թվականի դեկտեմբերի 27-ի ՀՕ-186 օրենքի 19-րդ հոդվածի 9-րդ կետը լրացնել 9.1.1 ենթակետով՝ հետևյալ բովանդակությամբ.
	9.1.1
	հանրային էլեկտրոնային հաղորդակցության ցանցի շահագործման համար` այդ թվում`
	 

	9.1.1.1
	Երևան քաղաքում և միաժամանակ մեկ կամ մի քանի մարզերում ցանցի շահագործման համար` տարեկան
	բազային տուրքի
500-ապատիկի չափով

	9.1.1.2
	Երևան քաղաքի տարածքում ցանցի շահագործման համար` տարեկան
	բազային տուրքի
300-ապատիկի չափով

	9.1.1.3
	Երևան քաղաքը չներառող` մեկից ավելի մարզերի տարածքում ցանցի շահագործման համար` տարեկան
	բազային տուրքի
200-ապատիկի չափով

	9.1.1.4
	մեկ մարզի տարածքում ցանցի շահագործման համար` տարեկան
	բազային տուրքի
100-ապատիկի չափով





Հոդված 2. Սույն օրենքն ուժի մեջ է մտնում 2015 թվականի հունվարի 1-ից: 










ՀԻՄՆԱՎՈՐՈՒՄ
«ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ 


Ընթացիկ իրավիճակը և առկա խնդիրները
	Ներկայումս «Լիցենզավորման մասին» և «Պետական տուրքի մասին» ՀՀ օրենքների համաձայն նախատեսվում են, որ հանրային էլեկտրոնային հաղորդակցության ցանցի լիցենզավորումը և տվյալ լիցենզիայի համար գանձվող պետական տուրքերը վերացվում են 2015 թվականի հունվարի 1-ին, ինչն անիրատեսական է և ըստ էության հակասում է հեռահաղորդակցության ոլորտում լիցենզավորման դաշտի աստիճանական պարզեցմանն ուղղված քաղաքականությանն ու հետագա քայլերի ժամանակացույցին: 
	Այդ պարագայում նշված գործունեության լիցենզավորման ընթացակարգից մեխանիկական հրաժարումը՝ այդ թվում առանց լիցենզիոն պարտավորությունների միայն իրավունքների տրամադրումը կհանգեցնի հեռահաղորդակցության ծառայությունների ոլորտում անկառավարելի իրավիճակի, մասնավորապես.
· առանց լիցենզիայի միջազգային զանգերի վերջնավորման իրականացումը, որի պարագայում չեն պահանջվում նաև համարային ռեսուրսի և ռադիոհաճախականության օգտագործման թույլտվություններ, կդառնա անվերահսկելի և չկարգավորված՝ էական տնտեսական վնասներ պատճառելով գործող օպերատորներին և բերելով ոլորտում հասույթների, բյուջետային մուտքերի և իրականացվող ներդրումների նվազմանը, ինչպես նաև անվտանգության խնդիրների առաջացմանը,
· «Էլեկտրոնային հաղորդակցության մասին» ՀՀ գործող օրենքի 14-րդ հոդվածի համաձայն ցանցի լիցենզիա ունեցող որևէ անձի նկատմամբ սեփականության իրավունքի փոխանցումը այլ անձի իրականացվում է միայն ոլորտը Կարգավորող մարմնի համաձայնության պարագայում: Սա նշանակում է, որ առանց լիցենզիայի առկայության՝ սեփականության և հետևաբար հսկողության փոխանցումը կիրականացվի առանց հանձնաժողովի համաձայնության, որը կարող է հանգեցնել ազգային անվտանգության խնդիրների (օրինակ, ռազմավարական նշանակության ենթակառուցվածքներ տնօրինող խոշորագույն օպերատորի կողմից սեփականության իրավունքի փոխանցումը անցանկալի օտարերկրյա անձի),
· հաշվի առնելով Մաքսային միությանը անդամակցելու Հայաստանի Հանրապետության հանձնառությունը՝ պետք է նկատել, որ նշված միության անդամ երկրներում գործում են լիցենզավորման և կարգավորման առավել խիստ ընթացակարգեր և այս պարագայում ՀՀ հեռահաղորդակցության ոլորտում գործող ազատական օրենսդրությունը համահունչ չի լինի Մաքսային միության օրենսդրությանը, ինչն անխուսափելիորեն կհանգեցնի հետագա իրավական և տնտեսական հակասությունների: 
	Ի հավելումն նշվածի, ներկայացնելու համար, թե ինչպիսի փաստական հետևանքների կարող է բերել հանրային էլեկտրոնային հաղորդակցության ցանցի շահագործման պարտավորությունը հանելը կամ առնվազն պատշաճ իրավական ձևակերպմամբ չսահմանելը, հարկ է նշել պարզապես հանձնաժողովի կողմից նման պարտավորությունը որպես հանրային և ազգային անվտանգության շահերի պաշտպանությանն ուղղված իր գործառույթների իրականացման լծակ կիրառելու մի քանի դեպքեր: Մասնավորապես, 
· «ԱրմենՏել» ՓԲԸ-ին տրամադրված լիցենզիայի պայմաններով  պարտավորության սահմանելը` ՀՀ մարզերում կոդի բաժանմամբ բազմակի մուտքի (CDMA) անլար տեխնոլոգիայի հիման վրա գործող հեռախոսագծերը մինչև 2015 թվականի սեպտեմբերի 3-ը արդիականացնել կամ փոխարինել այլ տեխնոլոգիական լուծումներով` հնարավորություն ընձեռելով այդ հեռախոսագծերով ստանալու լայնաշերտ ինտերնետ հասանելիության ծառայություններ (11.05.2012 N160Ն որոշում), 
· ներկայումս երկրի սահմանամերձ գոտիներում առկա լարված իրավիճակի հաշվառմամբ, ինչպես նաև ազգային անվտանգության նկատառումներից ելնելով եթերային հեռախոսակապի փոխարեն Տավուշի մարզում օպտիկամանրաթելային կապի կազմակերպման ապահովման պահանջ «ԱրմենՏել» ՓԲԸ-ին ներկայացնելը, 
· օդանավակայանի տարածքում հեռախոսային ծառայություններ մատուցող ցանցի շահագործման լիցենզիա տիրապետող «Հայաէրոնավիգացիա» ՓԲԸ-ին ցանցի շահագործման լիցենզիայից հրաժարվելու իմպերատիվ տարաժամկետումը և ցանցը շահագործելուն պարտավորեցնելը` հաշվի առնելով, որ «Հայաէրոնավիգացիա» ՓԲԸ-ի սեփականությունը հանդիսացող ցանցը շահագործելուն չպարտավորեցնելու դեպքում ամբողջ երկրի մակարդակով ռազմավարական նշանակություն ունեցող մի կառույց, այն է` օդանավակայանը, կզրկվեր հեռահաղորդակցության հնարավորությունից, այդ թվում` հեռախոսակապ, ինտերնետ հասանելիություն և այլն: 
Առաջարկվող լուծումները
Ելնելով վերոգրյալից՝ առաջարկվում է «Լիցենզավորման մասին» և «Պետական տուրքի մասին» Հայաստանի Հանրապետության օրենքներում կատարել համապատասխան լրացումներ՝ 2015 թվականի հունվարի 1-ից վերականգնելով հանրային էլեկտրոնային հաղորդակցության ցանցի լիցենզիան և այդ լիցենզավորման ենթակա գործունեության իրականացման համար լիցենզիայի տրամադրման պետական տուրքը:

ՏԵՂԵԿԱՆՔ
«ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

			«Լիցենզավորման մասին» Հայաստանի Հանրապետության օրենքում լրացում կատարելու մասին» և «Պետական տուրքի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:


ՏԵՂԵԿԱՆՔ
«ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ

			«Լիցենզավորման մասին» Հայաստանի Հանրապետության օրենքում լրացում կատարելու մասին» և «Պետական տուրքի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում։


